ՀԻՄՆԱՎՈՐՈՒՄ
«Անհատույց օգտագործման իրավունքով գույք հանձնելու մասին»  Հայաստանի Հանրապետության կառավարության որոշման նախագիծի ընդունման անհրաժեշտության վերաբերյալ

1. Ընթացիկ իրավիճակը և իրավական ակտի ընդունման անհրաժեշտությունը

ՀՍՍՀ մինիստրների խորհրդի կուլտուրայի մինիստրության արվեստի գործերի  վարչության 1952 թվականի հոկտեմբերի 06-ի թիվ 442 հրամանով Ղափան քաղաքում բացվեց մանկական երաժշական դպրոց: 1972 թվականին Կապան քաղաքի Ռ.Մելիքյան փողոցի թիվ 2 հասցեում գտնվող նորակառույց երաժշտական ուսումնարանի չորս հարկանի շենքի 2-րդ հարկը հատկացվեց վերոնշյալ դպրոցին: 
Համայնքը 1972 թվականից մինչև օրս փաստացի տիրապետել և օգտագործել է նշված տարածքը, կատարել պահպանման և շահագործման ծախսերը: Ներկայումս միջազգային և դոնոր կազմակերպությունների հետ ձեռք է բերվել նախնական պայմանավորվածություն` դպրոցի վերակառուցման, արդիականացման, գույքով և երաժշտական գործիքներով համալրման համար, սակայն ծրագրերը հնարավոր չէ իրականացնել առանց գույքի նկատմամբ իրավունքի պետական գրանցման:
Հաշվի առնելով վերոհիշյալը, անհրաժեշտություն է առաջացել Հայաստանի Հանրապետության սեփականություն հանդիսացող Կապան քաղաքի Ռ.Մելիքյան փողոցի թիվ 2 հասցեում գտնվող արվեստի քոլեջի  շենքի 775.9 քմ քառ.մ ընդհանուր մակերեսով 2-րդ հարկի տարածքը, որն ըստ լիցենզավորված կազմակերպության գնահատման շուկայական արժեքը կազմում է 89.4 մլն դրամ, կրթական և մշակույթային գործունեությունն իրականացնելու նպատակով անժամկետ, անհատույց օգտագործման իրավունքով հանձնել «Կապանի Արամ Խաչատրյանի անվան թիվ 1 երաժշտական դպրոց» համայնքային ոչ առևտրային կազմակերպությանը:


1. Առաջարկվող կարգավորման բնույթը
   Կրթական և մշակույթային գործունեությունն իրականացնելու նպատակով մշտական, անհատույց օգտագործման իրավունքով «Կապանի Արամ Խաչատրյանի անվան թիվ 1 երաժշտական դպրոց» համայնքային ոչ առևտրային կազմակերպությանը հանձնելու համար «Անհատույց օգտագործման իրավունքով գույք հանձնելու մասին»  Հայաստանի Հանրապետության կառավարության որոշման ընդունում:	
1. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	ՀՀ կառավարությանն առընթեր պետական գույքի կառավարման վարչություն, ՀՀ Սյունիքի մարզպետարան, Կապանի քաղաքային համայնք:
1. Ակնկալվող արդյունքը

   Նշված տարածքը  «Կապանի Արամ Խաչատրյանի անվան թիվ 1 երաժշտական դպրոց»  ՀՈԱԿ-ին  հանձնվելու դեպքում դպրոցը կունենա առանձնացված տարածք և համայնքը հնարավորություն կունենա  դպրոցի  արդիականացման, գույքով և երաժշտական գործիքներով համալրման համար իրականացնելու ներդրումային ծրագրեր:




ՀՀ տարածքային կառավարման և արտակարգ իրավիճակների նախարար
Արմեն Երիցյան

ՏԵՂԵԿԱՆՔ
Իրավական ակտի կիրառման դեպքում ակնկալվող արդյունքը, իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

       «Անհատույց օգտագործման իրավունքով գույք հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեի եկամտային և ծախսային մասերում  փոփոխություններ չեն սպասվում:

Տ Ե Ղ Ե Կ Ա Ն Ք
« Անհատույց օգտագործման իրավունքով գույք հանձնելու մասին»  Հայաստանի     Հանրապետության կառավարության որոշման նախագծի կապակցությամբ իրավական ակտերում փոփոխություններ կատարելու  անհրաժեշտության մասին

«Անհատույց օգտագործման իրավունքով գույք հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում,  չի հակասում միջազգային պայմանագրերով ստանձնած ՀՀ պարտավորություններին:









ՏԵՂԵԿԱՆՔ

« Անհատույց օգտագործման իրավունքով գույք հանձնելու մասին»  Հայաստանի Հանրապետության կառավարության որոշման նախագծի մշակման համար հիմք հանդիսացող իրավական ակտերի մասին

    ՀՀ քաղաքացիական օրենսգիրքը,
    «Պետական ոչ առևտրային կազմակերպությունների մասին» ՀՀ օրենքը,
    «Իրավական ակտերի մասին» ՀՀ օրենքը,
«Տեղական ինքնակառավարման մասին» ՀՀ օրենքը


ՀՀ տարածքային կառավարման և արտակարգ իրավիճակների նախարար
Արմեն Երիցյան

